
№12№12

dekabrdekabr

ISSN: 3060-463X

20252025



Elektron nashr, 413 sahifa.
2025-yil, dekabr

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

QISHLOQ XO‘JALIGI MAHSULOTLARI ISHLAB 
CHIQARUVCHI KORXONALARDA LIZING 
MUNOSABATLARI HISOBI

Inamov Abdusalom Muhamadovich
UBS Moliya kafedrasi katta oʻqituvchisi 

Inomov Sardor Abdusalomovich
Namangan davlat texnika universiteti 
Buxgalteriya hisobi kafedrasi assistenti

Inomov Hasanboy Abdusalom oʻgʻli
Namangan davlat texnika universiteti
Buxgalteriya hisobi yonalishi 1-bosqich magistranti

Annotatsiya. Ushbu maqolada qishloq xo‘jaligi mahsulotlarini ishlab chiqaruvchi korxonalarda lizing munosabatlarini 
tashkil etish, ularni buxgalteriya hisobida aks ettirish mexanizmlari, lizingning moliyaviy barqarorlikka ta’siri, amaldagi 
qonunchilik talablari hamda xalqaro tajriba o‘rganilgan. Tadqiqotda moliyaviy lizing, operativ lizing, qaytar lizing, 
agrotexnika lizingi shakllari qishloq xo‘jaligi ehtiyojlariga mos holda tahlil qilinadi. Shuningdek, lizing obyektlarining 
hisobini yuritish, amortizatsiya, foiz xarajatlari, lizing to‘lovlari, balansdan tashqari majburiyatlarni aks ettirish usullari 
bo‘yicha amaliy misollar keltiriladi. Maqolada lizing munosabatlarining samaradorligini oshirish bo‘yicha takliflar ishlab 
chiqilgan.

Kalit so‘zlar: lizing, moliyaviy lizing, operativ lizing, qishloq xo‘jaligi korxonalari, asosiy vositalar, lizing to‘lovlari, 
amortizatsiya, rentabellik, investitsiya.
Abstract. This article studies the mechanisms of organizing leasing relations in agricultural enterprises, their reflection 
in accounting, the impact of leasing on financial stability, current legislative requirements and international experience. 
The study analyzes the forms of financial leasing, operational leasing, leaseback, and agricultural equipment leasing 
in accordance with the needs of agriculture. It also provides practical examples of methods for accounting for leased 
objects, depreciation, interest expenses, lease payments, and off-balance sheet liabilities. The article develops proposals 
to improve the efficiency of leasing relations.

Keywords: leasing, financial leasing, operational leasing, agricultural enterprises, fixed assets, lease payments, 
depreciation, profitability, investment.
Аннотация. В данной статье исследуются механизмы организации лизинговых отношений на сельскохозяйственных 
предприятиях, их отражение в бухгалтерском учете, влияние лизинга на финансовую стабильность, 
действующие законодательные требования и международный опыт. Анализируются формы финансового 
лизинга, операционного лизинга, обратного лизинга и лизинга сельскохозяйственной техники в соответствии с 
потребностями сельского хозяйства. Приводятся практические примеры методов учета лизинговых объектов, 
амортизации, процентных расходов, лизинговых платежей и внебалансовых обязательств. В статье разработаны 
предложения по повышению эффективности лизинговых отношений.

Ключевые слова: лизинг, финансовый лизинг, операционный лизинг, сельскохозяйственные предприятия, 
основные средства, лизинговые платежи, амортизация, рентабельность, инвестиции.

K I R I S H
Qishloq xo‘jaligi sohasida asosiy vositalarni yangilash, texnika parkini modernizatsiya qilish hamda 

zamonaviy texnologiyalarni joriy etish uzluksiz investitsiyalarni talab etadi. Biroq ko‘plab fermer xo‘jaliklari va 
agrofirmalar moliyaviy resurslarning cheklanganligi sababli texnikalarni to‘g‘ridan-to‘g‘ri xarid qilish imkoniyatiga 

ega emas. Shu bois, lizing munosabatlari O‘zbekiston agrar sektorida muhim moliyaviy instrument sifatida 
shakllanib, ishlab chiqarish jarayonini to‘xtatmagan holda qishloq xo‘jaligi texnikasini uzoq muddatli to‘lov 
asosida qo‘lga kiritish imkonini bermoqda.

Buxgalteriya hisobi nuqtayi nazaridan lizing operatsiyalarining to‘g‘ri aks ettirilishi korxonaning moliyaviy 
barqarorligi, rentabellik darajasi va kreditga layoqatliligini aniqlovchi muhim omillardan biri hisoblanadi. Lizing 
munosabatlari bo‘yicha hisob-kitoblarning noto‘g‘ri yuritilishi aktivlar qiymatining asossiz ravishda oshirilishi 
yoki kamaytirilishi, majburiyatlarning to‘liq aks ettirilmasligi, shuningdek ortiqcha yoki yashirin xarajatlarning 
shakllanishiga olib kelishi mumkin.

So‘nggi yillarda qishloq xo‘jaligi tarmog‘ida “Qishloqqurilishbank”, “O‘zagrolizing” aksiyadorlik jamiyati, 
tijorat banklari hamda xususiy lizing kompaniyalari faoliyatining kengayishi kuzatilmoqda. Ushbu jarayonlar 
lizing operatsiyalarini buxgalteriya hisobida yanada aniq, shaffof va xalqaro standartlarga mos tarzda yuritish 
zaruratini keskin oshirmoqda.

M A V Z U G A  O I D  A D A B I Y O T L A R  S H A R H I
Qishloq xo‘jaligi mahsulotlari ishlab chiqaruvchi korxonalarda lizing munosabatlari hisobi masalasi bo‘yicha 

xorijiy va mahalliy olimlar tomonidan qator ilmiy tadqiqotlar olib borilgan. Xorijiy iqtisodchi olim E.R. Yescombe 
lizingni, xususan davlat-xususiy sheriklik va real sektor kontekstida, kapital sig‘imi yuqori bo‘lgan sohalarda 
investitsiya resurslarini jalb etishning samarali moliyaviy mexanizmi sifatida baholab, uning asosiy ustunligi 
ishlab chiqarish jarayonini to‘xtatmasdan asosiy vositalarni yangilash imkonini berishida ekanini ta’kidlaydi. 
M.B. Gerrard esa lizing va davlat-xususiy sheriklik mexanizmlarini tahlil qilar ekan, lizing munosabatlarining 
shaffof buxgalteriya hisobida aks ettirilishi investitsion risklarni kamaytirish va investorlar ishonchini oshirishda 
muhim rol o‘ynashini ko‘rsatib o‘tadi.

Xalqaro buxgalteriya hisobi sohasidagi tadqiqotlarda, jumladan IFRS 16 standarti mualliflari va ularni 
sharhlagan olimlar tomonidan lizing operatsiyalarini “foydalanish huquqi aktivlari” va “lizing majburiyatlari” 
sifatida tan olish moliyaviy hisobotning haqqoniyligini oshirishi qayd etiladi. Ularning fikricha, ushbu yondashuv 
avval operatsion lizing sifatida balansdan tashqarida qolib kelgan majburiyatlarni oshkor etib, korxonalarning 
moliyaviy barqarorligini real baholash imkonini beradi. Agrar sektorga oid xorijiy tadqiqotlarda lizing mexanizmi 
qishloq xo‘jaligida texnika va texnologiyalarni joriy etish, hosildorlikni oshirish hamda ishlab chiqarish tannarxini 
pasaytirishga xizmat qiluvchi muhim moliyaviy instrument sifatida e’tirof etiladi.

Mahalliy olimlar qarashlarida ham lizing munosabatlarining qishloq xo‘jaligidagi o‘rni alohida 
ta’kidlanadi. O‘zbekistonlik iqtisodchi olimlar lizingni agrar sektorni modernizatsiya qilish, fermer xo‘jaliklari 
va agrofirmalarning investitsion imkoniyatlarini kengaytirish vositasi sifatida baholab, ayniqsa “O‘zagrolizing” 
tizimi orqali texnikalarni yetkazib berish qishloq xo‘jaligi ishlab chiqarish samaradorligini oshirishga xizmat 
qilayotganini qayd etadilar. Shuningdek, mahalliy tadqiqotchilar lizing operatsiyalarini buxgalteriya hisobida 
to‘g‘ri aks ettirish korxonalarning moliyaviy natijalari, soliq yuklamasi va kreditga layoqatliligiga bevosita ta’sir 
ko‘rsatishini ta’kidlaydilar.

Xorijiy va mahalliy olimlar fikrlarining tahlili lizingni qishloq xo‘jaligi mahsulotlari ishlab chiqaruvchi 
korxonalar uchun texnik-iqtisodiy modernizatsiyani ta’minlovchi muhim moliyaviy instrument sifatida e’tirof 
etadi. Biroq, lizing munosabatlarini buxgalteriya hisobida xalqaro standartlar va milliy amaliyot uyg‘unligida 
aks ettirish, ayniqsa agrar sektorning o‘ziga xos xususiyatlarini inobatga olgan holda metodik yondashuvlarni 
takomillashtirish zarurati hanuz dolzarbligicha qolmoqda.

T A D Q I Q O T  M E T O D O L O G I YA S I
Mazkur tadqiqot qishloq xo‘jaligi mahsulotlari ishlab chiqaruvchi korxonalarda lizing munosabatlari hisobini 

takomillashtirishga qaratilgan bo‘lib, unda kompleks va tizimli yondashuv asosida sifat va miqdoriy metodlar 
uyg‘unlashgan. Tadqiqotning nazariy-metodologik asosi sifatida institutsional iqtisodiyot, moliyaviy menejment 
hamda buxgalteriya hisobi nazariyasining asosiy qoidalari qabul qilindi.

Tadqiqot jarayonida ilmiy bilishning tahlil va sintez, induksiya va deduksiya, taqqoslash, guruhlash, 
mantiqiy umumlashtirish kabi umumilmiy metodlaridan foydalanildi. Lizing munosabatlarining iqtisodiy mohiyati 
va agrar sektordagi o‘rni xorijiy va mahalliy olimlar qarashlari asosida tizimli tahlil qilindi.

Empirik tadqiqotda O‘zbekiston qishloq xo‘jaligi korxonalarida lizing asosida foydalanilayotgan asosiy 
vositalar bo‘yicha moliyaviy hisobot ma’lumotlari, “O‘zagrolizing” AJ, tijorat banklari va xususiy lizing 
kompaniyalari faoliyatiga oid ochiq statistik axborotlar o‘rganildi. Ushbu ma’lumotlar asosida dinamik tahlil, 
strukturaviy tahlil va moliyaviy ko‘rsatkichlar tahlili (rentabellik, aktivlar tarkibi, majburiyatlar ulushi) amalga 
oshirildi.

T A H L I L  V A  N A T I J A L A R
Qishloq xo‘jaligi bilan shug‘ullanuvchi korxonalar faoliyati o‘z tabiatiga ko‘ra Qishloq xo‘jaligi ishlab 

chiqarishi mavsumiy, kapital talab qiluvchi va ko‘p hollarda texnik resurslarga kuchli darajada bog‘liq bo‘ladi. 
Mavsumning qisqaligi, ish hajmining kattaligi hamda texnikaning yuqori qiymati agrar korxonalar faoliyatida 
muhim muammolarni yuzaga keltiradi. Shu sababli lizing mexanizmi qishloq xo‘jaligida oddiy moliyaviy 
instrument emas, balki ishlab chiqarish jarayonini boshqarishning muhim strategik vositasiga aylanib bormoqda.

Ko‘plab fermer xo‘jaliklari texnikaning to‘liq qiymatini bir yo‘la to‘lash imkoniyatiga ega emas. Ayniqsa, 
traktorlar, kombaynlar, lazerli tekislagichlar, tomchilatib sug‘orish tizimlari hamda issiqxona uskunalarining narxi 
yildan-yilga oshib bormoqda. Masalan, 2024-yilda bozor sharoitida o‘rtacha kombayn narxi 1,2-1,5 milliard 
so‘mni tashkil etadi. Bunday yirik xarajatlar fermerlarni jiddiy moliyaviy bosim ostida qoldiradi. Lizing esa 
ushbu yuklamani yumshatib, texnikani bosqichma-bosqich, ishlab chiqarish jarayonida olinadigan daromadlar 
hisobidan to‘lash imkonini beradi.

Lizingning yana bir muhim jihati shundaki, korxona texnikadan darhol foydalanishni boshlaydi, to‘lovlar esa 
keyingi yillarda shakllanadigan daromadlar hisobidan amalga oshiriladi. Natijada ishlab chiqarish uzluksizligi 
ta’minlanadi, zamonaviy va yangilangan texnika esa mehnat unumdorligi hamda hosildorlikni oshiradi. Shu 
tariqa, lizing qishloq xo‘jaligi korxonalariga texnikani “bir vaqtning o‘zida sotib olish va undan daromad olish” 
imkonini yaratadi.

Iqtisodiy nuqtayi nazardan, lizingning ahamiyati quyidagi jihatlar bilan yanada kuchayadi: investitsiya 
resurslari yetishmovchiligi sharoitida kapitalning muqobil manbai bo‘lishi; ishlab chiqarish risklarini kamaytirishi; 
texnikani almashtirish siklini tezlashtirishi; resurslardan foydalanish samaradorligini oshirishi. Ayniqsa yirik 
fermer xo‘jaliklari uchun texnika parkining eskirishi hosildorlikning pasayishi, xarajatlarning ortishi va vaqt 
yo‘qotilishiga olib kelishi sababli lizingning ahamiyati yanada ortadi.

Qishloq xo‘jaligi sektorida eng keng tarqalgan lizing shakli moliyaviy lizing hisoblanadi. Ushbu shakl fermer 
xo‘jaliklariga asosiy vositalarni o‘z mulki sifatida qabul qilish imkonini beradi. Moliyaviy lizing muddati, odatda, 
texnikaning foydali xizmat muddatiga yaqin bo‘ladi. Masalan, 5-7 yil muddatga olingan traktor foydalanish 
intensivligiga qarab amortizatsiyalanadi. Moliyaviy lizingning muhim xususiyati shundaki, texnika lizing 
oluvchining balansida aks ettiriladi, bu esa aktivlar va majburiyatlar hajmini oshiradi, biroq korxonaning real 
moliyaviy holatini yanada haqqoniy ko‘rsatadi va moliyaviy rejalashtirishni aniqroq amalga oshirishga xizmat 
qiladi.

Amaliyotda moliyaviy lizing orqali asosan YTO (Xitoy) traktorlar, “New Holland” kombaynlari, “Case IH” 
paxta terish mashinalari, lazerli tekislagichlar, shuningdek tirkamalar va yuk tashuvchi texnikalar xarid qilinadi. 
Operativ lizing esa mavsumiy ishlar davrida fermerlar uchun ayniqsa qulay bo‘lib, texnikani faqat zarur bo‘lgan 
qisqa muddatda ijaraga olib, mavsum yakunlangach qaytarish imkonini beradi. Bu texnika bilan bog‘liq 
xarajatlarni sezilarli darajada kamaytiradi.

Ayrim hollarda korxona texnikaga egalik qilgan holda aylanma mablag‘ yetishmovchiligi muammosiga 
duch keladi. Bunday vaziyatda texnikani lizing kompaniyasiga sotib, uni lizing asosida qayta foydalanish 
(qaytar lizing) mexanizmi qo‘llaniladi. Ushbu mexanizm aylanma kapitalni tezkor to‘ldirish, mavjud texnikadan 
foydalanishni davom ettirish hamda kredit olish bilan bog‘liq murakkab jarayonlardan qochish imkonini beradi.

O‘zbekiston Respublikasida qishloq xo‘jaligi texnikalarini subsidiyalash siyosati natijasida agrotexnika 
lizingi tizimi shakllandi. Mazkur tizimda boshlang‘ich to‘lovning nisbatan pastligi (10-15 foiz), foiz stavkalarining 
subsidiyalanishi va ayrim texnikalar bo‘yicha to‘lovlarning 2-3 yilgacha kechiktirilishi fermerlar uchun lizingdan 
foydalanishni yanada qulay qiladi.

Lizing bo‘yicha buxgalteriya hisobi iqtisodiy mazmuni aniq bo‘lsada, amaliy jihatdan murakkab hisoblanadi. 
Moliyaviy lizingda texnika korxona mulki sifatida tan olinadi va uning boshlang‘ich qiymatini to‘g‘ri aniqlash 
muhim ahamiyat kasb etadi. Ushbu qiymat texnikaning adolatli bozor bahosi, lizing to‘lovlarining joriy qiymati, 
yetkazib berish, montaj va ro‘yxatdan o‘tkazish xarajatlarini o‘z ichiga oladi. Qishloq xo‘jaligi texnikalarida 
yetkazish va montaj xarajatlarining salmoqli bo‘lishi ularni hisobga olish zaruratini kuchaytiradi.

Amortizatsiya masalasida paxta terish mashinalari, kombaynlar va traktorlar foydalanish intensivligiga 
qarab turlicha amortizatsiya usullarini talab etadi. Ko‘pincha tezlashtirilgan amortizatsiya usulidan foydalanish 
amaliyoti qo‘llanilib, bu soliqqa tortiladigan bazani kamaytirish imkonini beradi. Masalan, qiymati 600 million 
so‘m bo‘lgan traktor 5 yil davomida amortizatsiyalansa, har yili 120 million so‘m xarajat tan olinadi.

Lizing to‘lovlari tarkibi asosiy qarz, foiz xarajatlari va qo‘shimcha xizmatlardan iborat bo‘lib, amaliyotda 
uchraydigan eng keng tarqalgan xatolardan biri barcha to‘lovlarni xarajat sifatida tan olishdir. Aslida esa asosiy 
qarz majburiyatni kamaytiradi, foiz xarajatlari esa moliyaviy natijalarga ta’sir ko‘rsatadi. Operativ lizingda 
texnika balansga kiritilmaydi va off-balance hisobda yuritilib, to‘lovlar oddiy tartibda xarajat sifatida tan olinadi.

Lizing orqali texnika xarid qilish to‘lovlarni yillar bo‘yicha taqsimlash imkonini berib, korxonaning joriy 
pul oqimlarini barqarorlashtiradi. Hosildan olingan daromadlar bevosita lizing majburiyatlarini qoplashga 

yo‘naltiriladi. Yangi texnikaning yuqori unumdorligi hosildorlik va rentabellikning oshishiga olib keladi, 
amortizatsiya xarajatlarining ortishi esa soliqqa tortiladigan daromadning kamayishiga xizmat qiladi.

Shu bilan birga, lizing bilan bog‘liq risklar – foiz stavkalarining o‘zgarishi, texnikaning ishdan chiqishi, 
shartnoma shartlarini buzish oqibatlari hamda import texnikalarda valyuta xavflari – mavjud bo‘lib, ularni to‘g‘ri 
boshqarish va hisobga olish orqali salbiy ta’sirlarni minimallashtirish mumkin.

Umuman olganda, qishloq xo‘jaligi korxonalarida lizing munosabatlarini qo‘llash bugungi bozor iqtisodiyoti 
sharoitida texnik yangilanishni ta’minlash bilan birga ishlab chiqarish jarayonlarini barqarorlashtiruvchi eng 
maqbul mexanizmlardan biri sifatida e’tirof etilmoqda. Lizing tizimi moliyaviy cheklovlarni yumshatadi, aylanma 
mablag‘lar yetishmovchiligi muammosini kamaytiradi va agrar sohada ishlab chiqarish samaradorligini 
oshirishda muhim o‘rin tutadi.

X U L O S A  V A  T A K L I F L A R
Umuman olganda, qishloq xo‘jaligi korxonalarida lizing munosabatlarining joriy etilishi va izchil 

rivojlanishi agrar sektorning texnik, moliyaviy hamda tashkiliy salohiyatini yuksaltirishning muhim omillaridan 
biri hisoblanadi. Lizing mexanizmi ishlab chiqarishni modernizatsiya qilish, xo‘jalik subyektlari uchun 
moslashuvchan moliyaviy instrumentlarni shakllantirish, zamonaviy texnikaga bo‘lgan ehtiyojni qondirish va 
iqtisodiy o‘sishni jadallashtirishda keng imkoniyatlar yaratadi. Shu bilan birga, lizing tizimining samaradorligini 
yanada oshirishda davlat tomonidan subsidiya mexanizmlarini kengaytirish, imtiyozli foiz stavkalarini qo‘llash, 
normativ-huquqiy bazani takomillashtirish hamda hisob-kitob va hisobot tizimlarini standartlashtirish muhim 
ahamiyat kasb etadi.

Demak, lizing qishloq xo‘jaligi korxonalarini texnik qayta jihozlash, xarajatlarni samarali boshqarish va 
ishlab chiqarish samaradorligini oshirishda strategik ahamiyatga ega bo‘lgan uzoq muddatli hamda barqaror 
iqtisodiy vosita sifatida qaralishi lozim. Kelgusida mazkur tizimni izchil rivojlantirish, uni hududlar kesimida 
kengaytirish hamda fermer xo‘jaliklarining moliyaviy savodxonligini oshirish lizing munosabatlarining yanada 
samarali ishlashiga xizmat qiladi.

